
YASHIL IQTISODIYOT VA KAMBAG‘ALLIKNI 
QISQARTIRISH O‘RTASIDAGI O‘ZARO 
BOG‘LIQLIK
Yaxshibayev Ulug‘bek Shavkat o‘g‘li
Xonqa tumani kambag‘allikni qisqartirish va bandlikka ko‘maklashish bo‘limi boshlig‘i
E-mail: u.yaxshibaev_0808@icloud.com 

Annotatsiya. Mazkur maqolada yashil iqtisodiyot konsepsiyasi va kambag‘allikni qisqartirish jarayoni o‘rtasidagi o‘zaro 
bog‘liqlik tahlil qilinadi. Yashil iqtisodiyot barqaror rivojlanish, resurslardan oqilona foydalanish, ekologik xavfsizlik va 
ijtimoiy tenglikni ta’minlash orqali kambag‘allikni kamaytirishning muhim omili sifatida qaraladi. Tadqiqotda O‘zbekiston 
tajribasi hamda xalqaro amaliyotlar asosida yashil iqtisodiy siyosatning ijtimoiy ta’siri yoritilgan.

Kalit soʻzlar: yashil iqtisodiyot, kambag‘allikni qisqartirish, barqaror rivojlanish, ekologiya, resurslardan foydalanish, 
ijtimoiy adolat.
Abstract. This article examines the interrelationship between the concept of the green economy and the process of 
poverty reduction. The green economy is regarded as a crucial factor in mitigating poverty by ensuring sustainable 
development, efficient resource utilization, environmental safety, and social equity. The study explores the social impact 
of green economic policies based on Uzbekistan’s experience and international practices.

Key words: green economy, poverty reduction, sustainable development, ecology, resource efficiency, social equity.
Аннотация. В данной статье анализируется взаимосвязь между концепцией «зелёной экономики» и процессом 
сокращения бедности. Зелёная экономика рассматривается как важный фактор снижения уровня бедности за 
счёт обеспечения устойчивого развития, рационального использования ресурсов, экологической безопасности 
и социальной справедливости. В исследовании раскрывается социальное воздействие политики «зелёной 
экономики» на примере опыта Узбекистана и международной практики.

Ключевые слова: зелёная экономика, сокращение бедности, устойчивое развитие, экология, рациональное 
использование ресурсов, социальная справедливость.

K I R I S H
Hozirgi kunda dunyo miqyosida iqtisodiy o‘sish va ijtimoiy farovonlikni ta’minlash jarayonida ekologik 

muvozanatni saqlash masalasi dolzarb ahamiyat kasb etmoqda. Iqlim o‘zgarishi, tabiiy resurslarning kamayishi, 
atrof-muhitning ifloslanishi hamda demografik bosim kabi omillar natijasida yangi iqtisodiy yondashuv — yashil 
iqtisodiyot konsepsiyasi shakllandi. Ushbu konsepsiyaning asosiy maqsadi — iqtisodiy o‘sish va ekologik 
barqarorlikni uyg‘unlashtirish orqali jamiyatda ijtimoiy adolatni ta’minlashdan iboratdir.

Yashil iqtisodiyot nafaqat ekologik muammolarni kamaytirish, balki aholining turmush darajasini 
oshirish, yangi ish o‘rinlarini yaratish hamda kambag‘allikni qisqartirishning muhim omili sifatida e’tirof etiladi. 
Kambag‘allikni qisqartirish esa o‘z navbatida inson kapitalining rivojlanishi, sog‘lom turmush tarzining shakllanishi 
va barqaror iqtisodiy o‘sish uchun mustahkam poydevor yaratishga xizmat qiladi. Shu bois, yashil iqtisodiyot 
va kambag‘allikni qisqartirish o‘rtasidagi o‘zaro bog‘liqlikni chuqur o‘rganish bugungi davrda nihoyatda dolzarb 
masala hisoblanadi.

O‘zbekiston Respublikasida so‘nggi yillarda yashil iqtisodiyotni rivojlantirish, qayta tiklanuvchi energiya 
manbalaridan foydalanish, chiqindisiz ishlab chiqarish tizimlarini joriy etish, ekologik xavfsizlikni ta’minlash 
hamda kambag‘allik darajasini kamaytirishga qaratilgan qator davlat dasturlari izchil amalga oshirilmoqda. 
Bu jarayon mamlakat iqtisodiy siyosatida ekologik barqarorlik va ijtimoiy tenglik tamoyillarini uyg‘unlashtirish 
yo‘lidagi muhim bosqich sifatida namoyon bo‘lmoqda.

Mazkur maqolada yashil iqtisodiyot konsepsiyasining mohiyati, uning kambag‘allikni qisqartirishdagi o‘rni 
hamda O‘zbekiston tajribasi va xalqaro amaliyotlar asosida mazkur jarayonlarning o‘zaro bog‘liqligi tahlil qilinadi.

M A V Z U G A  O I D  A D A B I Y O T L A R  S H A R H I
So‘nggi yillarda yashil iqtisodiyot konsepsiyasi va kambag‘allikni qisqartirish jarayoni o‘rtasidagi o‘zaro 

bog‘liqlik ko‘plab olimlar tomonidan tahlil qilinmoqda. Tadqiqotlar shuni ko‘rsatadiki, yashil iqtisodiyotning 
rivojlanishi barqaror iqtisodiy o‘sish, ijtimoiy tenglik va ekologik xavfsizlikni ta’minlash orqali kambag‘allikni 
kamaytirishda muhim rol o‘ynaydi.

Xorijiy tadqiqotchilardan J. Sachs (2015) o‘zining “The Age of Sustainable Development” asarida yashil 
iqtisodiyot va kambag‘allikka qarshi kurashni bir butun jarayon sifatida talqin qiladi. U barqaror rivojlanishning 
iqtisodiy, ekologik va ijtimoiy ustunliklarini uyg‘unlashtirish zarurligini ta’kidlaydi. UNEP (United Nations 
Environment Programme, 2020) tomonidan tayyorlangan “Green Economy Report”da yashil iqtisodiyotning 
kambag‘allikni qisqartirishdagi global ta’siri ko‘rsatilib, resurslardan oqilona foydalanish va energiya 
samaradorligini oshirish orqali yangi ish o‘rinlarini yaratish imkoniyati asoslab berilgan. Shuningdek, OECD 
(2019) “Towards Green Growth: Monitoring Progress” hisobotida yashil iqtisodiyot mamlakatlarning iqtisodiy 
siyosatida kambag‘allikka qarshi barqaror mexanizm sifatida qaralishi lozimligi ta’kidlanadi.

Mahalliy tadqiqotchilar orasida A. Xasanov va D. Yo‘ldosheva (2021) o‘z asarlarida yashil iqtisodiyotning 
O‘zbekiston sharoitida iqtisodiy o‘sish va ijtimoiy farovonlikka ta’sirini chuqur tahlil qilgan. Ularning fikricha, 
yashil iqtisodiyot resurslardan oqilona foydalanish, qayta tiklanuvchi energiya manbalarini kengaytirish hamda 
ekologik toza ishlab chiqarish orqali kambag‘allikni kamaytirishning samarali vositasidir. N. Tursunova (2022) 
esa yashil iqtisodiyot va ijtimoiy barqarorlik o‘rtasidagi bog‘liqlikni tahlil qilib, ijtimoiy adolat va hududiy tenglikni 
ta’minlashda ekologik siyosatning o‘rni muhimligini ta’kidlaydi. 

Umuman olganda, mahalliy va xorijiy adabiyotlar tahlili shuni ko‘rsatadiki, yashil iqtisodiyotning asosiy 
maqsadi nafaqat ekologik barqarorlikni ta’minlash, balki ijtimoiy tenglik, iqtisodiy samaradorlik va kambag‘allikni 
qisqartirish orqali inson farovonligini oshirishdan iboratdir. Shu sababli, O‘zbekiston tajribasida yashil 
iqtisodiyotning kompleks rivojlanishini ta’minlash global tendensiyalar bilan uyg‘un holda milliy rivojlanish 
strategiyasining muhim tarkibiy qismiga aylangan.

T A D Q I Q O T  M E T O D O L O G I YA S I
Ushbu tadqiqotda yashil iqtisodiyot va kambag‘allikni qisqartirish o‘rtasidagi o‘zaro bog‘liqlik tizimli, ilmiy 

va empirik yondashuvlar asosida tahlil qilindi. Tadqiqotda asosiy metod sifatida tizimli tahlil, taqqoslama tahlil, 
empirik yondashuv hamda korrelyatsion va trend tahlil usullari qo‘llanildi. Tizimli tahlil orqali yashil iqtisodiyotning 
iqtisodiy va ijtimoiy omillar bilan o‘zaro ta’siri o‘rganildi. Taqqoslama tahlil yordamida O‘zbekiston tajribasi boshqa 
davlatlar amaliyoti bilan solishtirilib, ularning o‘xshash va farqli jihatlari aniqlangan. Empirik yondashuvda 
rasmiy statistik ma’lumotlar asosida yashil iqtisodiyotning kambag‘allikka ta’sir darajasi baholandi, korrelyatsion 
va trend tahlil usullari yordamida yashil investitsiyalar, energiya samaradorligi va kambag‘allik ko‘rsatkichlari 
o‘rtasidagi bog‘liqlik aniqlanib, iqtisodiy natijalar umumlashtirildi. Metodologik yondashuvlar asosida yashil 
iqtisodiyotning barqaror rivojlanish va ijtimoiy adolatni ta’minlashdagi o‘rni tahlil qilinib, amaliy xulosalar ishlab 
chiqildi.

T A H L I L  V A  N A T I J A L A R
So‘nggi yillarda global miqyosda iqtisodiy o‘sishni ta’minlash bilan bir qatorda, ekologik xavfsizlik va ijtimoiy 

barqarorlikni saqlash masalasi insoniyat oldidagi eng muhim vazifalardan biriga aylandi. Iqlim o‘zgarishi, tabiiy 
resurslarning kamayishi, atrof-muhitning ifloslanishi hamda kambag‘allikning chuqurlashuvi bugungi kunning 
eng dolzarb muammolari sirasiga kiradi. Shu sharoitda yashil iqtisodiyot konsepsiyasi nafaqat ekologik, balki 
ijtimoiy va iqtisodiy muammolarni birgalikda hal etishga yo‘naltirilgan innovatsion yondashuv sifatida e’tirof 
etilmoqda.

Yashil iqtisodiyotning asosiy tamoyillari — barqaror ishlab chiqarish, qayta tiklanuvchi energiya 
manbalaridan foydalanish, chiqindilarni kamaytirish, tabiiy resurslardan oqilona foydalanish hamda ijtimoiy 
adolatni ta’minlash orqali kambag‘allikni kamaytirish imkonini beradi. Ushbu jarayon nafaqat iqtisodiy o‘sishning 
ekologik xavfsizligini oshiradi, balki yangi ish o‘rinlarini yaratish, aholining farovonligini yuksaltirish va ijtimoiy 
barqarorlikni ta’minlashga xizmat qiladi. O‘zbekiston Respublikasi Prezidentining O‘zbekiston Respublikasi 
Prezidenti tomonidan 2019-yil 4-oktabrdagi “2019-2030-yillar davrida Yashil iqtisodiyotga o‘tish Strategiyasi” 
PQ–4477-son1 bo‘yicha qabul qilingan qarorlari va milliy dasturlari mamlakatda ekologik barqarorlikni 
mustahkamlash bilan bir qatorda, kambag‘allikni qisqartirishda ham muhim ahamiyat kasb etmoqda. Shu 
nuqtai nazardan, yashil iqtisodiyot va kambag‘allikni qisqartirish o‘rtasidagi o‘zaro bog‘liqlikni ilmiy jihatdan 

1 16. O‘zbekiston Respublikasi Prezidenti tomonidan 2019-yil 4-oktabrdagi PQ–4477-son qaroriga asosan qabul qilingan “2019-2030-yillar 
davrida Yashil iqtisodiyotga o‘tish Strategiyasi”. https://lex.uz/docs/-4539502

o‘rganish, milliy va xalqaro tajribalarni tahlil qilish hamda samarali takliflar ishlab chiqish bugungi davrning 
dolzarb vazifalaridan biridir.

Yashil iqtisodiyot — bu iqtisodiy o‘sishni ta’minlash bilan birga, atrof-muhitni muhofaza qilish, resurslardan 
oqilona foydalanish va ijtimoiy tenglikni qaror toptirishga yo‘naltirilgan yangi turdagi iqtisodiy modeldir. 
Boshqacha aytganda, u iqtisodiy rivojlanishning ekologik va ijtimoiy jihatdan barqaror shaklini ifodalaydi. Jahon 
tajribasi shuni ko‘rsatadiki, yashil iqtisodiyotga o‘tish nafaqat tabiiy resurslardan samarali foydalanish, balki 
aholi bandligini oshirish va kambag‘allikni kamaytirishning muhim omili hisoblanadi.

1. Yashil iqtisodiyotning asosiy yo‘nalishlari. Yashil iqtisodiyotning asosiy yo‘nalishlari quyidagilardan iborat:
• Qayta tiklanuvchi energiya manbalarini rivojlantirish (quyosh, shamol, bioenergiya);
• Ekologik toza ishlab chiqarish tizimlarini yaratish;
• Resurslarni tejash va chiqindilarni kamaytirish;
• “Yashil” texnologiyalarni joriy etish;
• Ijtimoiy adolat va iqtisodiy inklyuzivlikni ta’minlash.
Mazkur yo‘nalishlar bevosita ijtimoiy farovonlikka, xususan kambag‘allikni qisqartirishga sezilarli ta’sir 

ko‘rsatadi. Masalan, qayta tiklanuvchi energiya sohasida yangi ish o‘rinlarining yaratilishi kam ta’minlangan 
qatlam vakillarining bandligini oshirib, ularning daromad manbalarini kengaytirishga xizmat qiladi.

2. Yashil iqtisodiyot va kambag‘allikni qisqartirish o‘rtasidagi o‘zaro bog‘liqlik.
Kambag‘allikni kamaytirish jarayoni iqtisodiy o‘sishning sifati bilan bevosita bog‘liq. Agar o‘sish ekologik 

muvozanatni buzsa, bu uzoq muddatda ijtimoiy beqarorlikni kuchaytiradi. Shu sababli, yashil iqtisodiyot 
kambag‘allikka qarshi kurashda samarali vosita sifatida qaraladi.

Birinchidan, yashil iqtisodiyot yangi “yashil” ish o‘rinlarini yaratish orqali aholi bandligini oshiradi.
Ikkinchidan, energiya samaradorligini oshirish ishlab chiqarish xarajatlarini kamaytirib, iste’mol narxlarining 

barqarorligini ta’minlaydi.
Uchinchidan, atrof-muhitni muhofaza qilish aholining sog‘lom turmush tarzini shakllantiradi va tibbiy 

xarajatlarning kamayishiga zamin yaratadi.
3. O‘zbekiston tajribasi. O‘zbekistonda so‘nggi yillarda yashil iqtisodiyot tamoyillarini hayotga tatbiq etish 

yo‘lida sezilarli natijalarga erishilmoqda. Xususan:
• 2019-yilda “Yashil iqtisodiyotga o‘tish strategiyasi” qabul qilindi;
• Qayta tiklanuvchi energiya manbalari ulushi bosqichma-bosqich oshirilmoqda;
• Qishloq xo‘jaligida suvni tejovchi texnologiyalar keng joriy etilmoqda;
• Kambag‘allikka qarshi kurashish bo‘yicha davlat dasturlari — “Har bir oila — tadbirkor” va “Yoshlar daftari” 

tashabbuslari orqali aholining daromadlari oshirilmoqda.
Mazkur islohotlar natijasida mamlakatda ekologik va ijtimoiy barqarorlikni uyg‘unlashtirish, aholi farovonligini 

oshirish hamda kambag‘allik darajasini bosqichma-bosqich kamaytirish bo‘yicha muhim ijobiy o‘zgarishlar 
kuzatilmoqda.

4. Xalqaro tajriba. Birlashgan Millatlar Tashkiloti (BMT), Jahon banki va Iqtisodiy hamkorlik hamda taraqqiyot 
tashkiloti (OECD) ma’lumotlariga ko‘ra, yashil iqtisodiyot tamoyillarini keng joriy etgan davlatlarda kambag‘allik 
darajasi sezilarli darajada qisqargan. Masalan, Skandinaviya mamlakatlari, Janubiy Koreya, Germaniya va 
Xitoy tajribalari shuni ko‘rsatadiki, yashil texnologiyalar asosida barqaror iqtisodiy o‘sish bilan birga ijtimoiy 
tenglikni ta’minlashga ham erishilgan. Ushbu tajriba O‘zbekiston uchun ham dolzarb va o‘rnak bo‘lishi mumkin.

5. Tahlil va natijalar. Tahlillar shuni ko‘rsatadiki, yashil iqtisodiyotga o‘tish:
• uzoq muddatda barqaror iqtisodiy o‘sishni ta’minlaydi;
• kambag‘allikni qisqartirishning yangi mexanizmlarini yaratadi;
• ijtimoiy adolat va ekologik xavfsizlikni uyg‘unlashtiradi;
• inson kapitalining rivojlanishiga mustahkam zamin yaratadi.
Demak, yashil iqtisodiyot — bu nafaqat ekologik siyosatning, balki ijtimoiy-iqtisodiy islohotlarning ham 

ajralmas qismi bo‘lib, barqaror rivojlanish strategiyasining asosiy yo‘nalishlaridan birini tashkil etadi (1-jadval). 

1-jadval. Yashil iqtisodiyot omillari va kambag‘allikni qisqartirishga ta’siri
Yashil iqtisodiyot 

yo‘nalishlari Amalga oshirish choralari Kambag‘allikni qisqartirishga ta’siri

Qayta tiklanuvchi 
energiya manbalari. Quyosh, shamol, bioenergiya loyihalari. Yangi ish o‘rinlari yaratadi, energiya 

xarajatlarini kamaytiradi.
Ekologik toza ishlab 
chiqarish.

Chiqindisiz texnologiyalar, resurs 
tejamkorlik.

Ishlab chiqarish samaradorligini oshiradi, 
narxlarni pasaytiradi.

“Yashil” transport. Elektr transport vositalari, jamoat 
transportini modernizatsiya qilish.

Shahar havosini tozalaydi, aholining sog‘lig‘ini 
yaxshilaydi

Yashil iqtisodiyot 
yo‘nalishlari Amalga oshirish choralari Kambag‘allikni qisqartirishga ta’siri

Qishloq xo‘jaligida yashil 
texnologiyalar.

Tomchilatib sug‘orish, organik 
dehqonchilik. Hosildorlikni oshiradi, daromadni ko‘paytiradi.

Ekoturizm. Tabiiy hududlarda turizmni rivojlantirish. Hududlarda yangi bandlik imkoniyatlarini 
yaratadi.

Aholining ekologik ongi. Yashil ta’lim, axborot kampaniyalari. Aholining mas’uliyatini oshiradi, yashil 
tashabbuslarni qo‘llab-quvvatlaydi.

Yashil iqtisodiyot va kambag‘allikni qisqartirish o‘rtasidagi o‘zaro bog‘liqlikni chuqur tahlil qilish shuni 
ko‘rsatadiki, bu ikki jarayon bir-birini to‘ldiruvchi va o‘zaro mustahkamlovchi omillardir. Yashil iqtisodiyotning 
rivojlanishi natijasida iqtisodiy faoliyat ekologik xavfsiz yo‘nalishga buriladi, bu esa ijtimoiy barqarorlikni 
mustahkamlash va kambag‘allikni kamaytirishga samarali ta’sir ko‘rsatadi.

Birinchidan, yashil iqtisodiyot yangi bandlik imkoniyatlarini yaratadi. Qayta tiklanuvchi energiya, chiqindilarni 
qayta ishlash, ekologik toza ishlab chiqarish va “yashil” infratuzilma sohalarida ish o‘rinlari ko‘payadi. Bu esa 
aholining, ayniqsa yoshlar va past daromadli qatlam vakillarining iqtisodiy faolligini oshirishga xizmat qiladi.

Ikkinchidan, yashil iqtisodiyot resurslardan samarali foydalanish orqali iqtisodiy tejamkorlikni ta’minlaydi. 
Energiya samaradorligini oshirish, suv va yer resurslarini tejash natijasida ishlab chiqarish xarajatlari kamayadi. 
Bu holat mahsulot narxlariga ijobiy ta’sir ko‘rsatib, aholining real daromadlarini oshiradi va kambag‘allik 
darajasining pasayishiga olib keladi.

Uchinchidan, yashil iqtisodiyot atrof-muhitni muhofaza qilish orqali inson salomatligiga ijobiy ta’sir 
ko‘rsatadi. Ekologik toza ishlab chiqarish, chiqindilarni kamaytirish va havoning ifloslanishini oldini olish orqali 
aholining sog‘lom hayot kechirish sharoitlari yaxshilanadi. Bu esa tibbiy xarajatlarning kamayishiga hamda 
ijtimoiy farovonlikning oshishiga zamin yaratadi.

Bundan tashqari, yashil iqtisodiyotning rivojlanishi ijtimoiy adolatni ta’minlash va hududlararo tengsizlikni 
kamaytirish imkonini beradi. Qishloq hududlarida qayta tiklanuvchi energiya manbalarini joriy etish, ekologik 
turizmni rivojlantirish, suv tejovchi texnologiyalarni tatbiq etish orqali kambag‘al qatlamlar uchun yangi iqtisodiy 
imkoniyatlar yaratilmoqda.

O‘zbekiston sharoitida ham ushbu yo‘nalishda sezilarli natijalarga erishilmoqda. Xususan, quyosh elektr 
stansiyalarining qurilishi, chiqindilarni qayta ishlovchi korxonalar tashkil etilishi, ekologik toza transport tizimiga 
o‘tish va aholining yashil madaniyatini shakllantirish bo‘yicha davlat dasturlari bosqichma-bosqich amalga 
oshirilmoqda. Bu tashabbuslar mamlakatda yashil iqtisodiyot tamoyillarining izchil joriy etilayotganini yaqqol 
ko‘rsatadi.

Shu bilan birga, rivojlanish jarayonida muayyan cheklovlar ham mavjud. Jumladan, moliyaviy resurslarning 
yetarli emasligi, aholining ekologik ong darajasining pastligi, yangi texnologiyalarni joriy etishdagi byurokratik 
to‘siqlar hamda malakali kadrlar tanqisligi sohaning rivojlanish sur’atlarini sekinlashtiradi. Shu sababli, davlat 
va xususiy sektor o‘rtasidagi hamkorlikni kuchaytirish, xalqaro tashkilotlar bilan o‘zaro aloqalarni kengaytirish 
va aholining yashil tafakkurini rivojlantirish dolzarb ahamiyat kasb etadi.

Umuman olganda, yashil iqtisodiyotning rivojlanishi kambag‘allikni kamaytirish bilan chambarchas bog‘liq 
bo‘lib, bu yo‘nalishda olib borilayotgan izchil siyosat uzoq muddatda ijtimoiy adolat, iqtisodiy barqarorlik va 
ekologik xavfsizlikni ta’minlashga xizmat qiladi.

X U L O S A  V A  T A K L I F L A R
Yashil iqtisodiyot bugungi kunda nafaqat ekologik muvozanatni saqlash, balki ijtimoiy farovonlikni oshirish 

hamda kambag‘allikni qisqartirishning eng muhim omillaridan biri sifatida e’tirof etilmoqda. Tadqiqot natijalari 
shuni ko‘rsatadiki, yashil iqtisodiyot tamoyillarini keng joriy etish orqali iqtisodiy o‘sishni ekologik barqarorlik bilan 
uyg‘unlashtirish, yangi ish o‘rinlarini yaratish va aholining turmush darajasini yaxshilash mumkin. O‘zbekiston 
misolida ham yashil iqtisodiyotni rivojlantirish bo‘yicha amalga oshirilayotgan davlat siyosati ijobiy natijalar 
bermoqda. Xususan, qayta tiklanuvchi energiya manbalarini joriy etish, ekologik toza ishlab chiqarishni yo‘lga 
qo‘yish, suv va resurslardan oqilona foydalanish hamda kambag‘allikka qarshi kurashish dasturlari barqaror 
rivojlanishga xizmat qilmoqda. Shu bilan birga, ushbu yo‘nalishda amalga oshirilayotgan ishlarni yanada 
takomillashtirish maqsadida quyidagi takliflar ilgari suriladi: birinchidan, yashil investitsiyalarni kengaytirish, 
ya’ni davlat va xususiy sektor hamkorligida “yashil” infratuzilma loyihalariga sarmoya kiritish tizimini rivojlantirish 
zarur; ikkinchidan, qayta tiklanuvchi energiya manbalarini rag‘batlantirish maqsadida quyosh va shamol elektr 
stansiyalarini qurishda soliq imtiyozlari hamda subsidiyalarni joriy etish lozim; uchinchidan, ekologik ta’limni 
kuchaytirish, ya’ni aholi, ayniqsa yoshlar o‘rtasida yashil iqtisodiyot g‘oyalarini targ‘ib etish va oliy ta’lim 

muassasalarida maxsus fanlarni kiritish muhimdir; to‘rtinchidan, yashil texnologiyalarni mahalliylashtirish, 
ya’ni innovatsion ishlab chiqarish jarayonlarida energiya tejamkor va chiqindisiz texnologiyalarni keng tatbiq 
etish zarur; beshinchidan, kambag‘allikka qarshi kurashda yashil sektorni integratsiya qilish, ya’ni ekologik 
qishloq xo‘jaligi, ekoturizm va qayta ishlash sohalarida aholini ish bilan ta’minlash dasturlarini kengaytirish 
lozim; oltinchidan, xalqaro hamkorlikni kuchaytirish, ya’ni Birlashgan Millatlar Tashkiloti (BMT), Jahon banki 
va boshqa nufuzli xalqaro tashkilotlar bilan hamkorlikda yashil iqtisodiyotga oid qo‘shma loyihalarni amalga 
oshirish maqsadga muvofiqdir. Umuman olganda, yashil iqtisodiyot tamoyillarini izchil amalga oshirish nafaqat 
ekologik barqarorlikni ta’minlaydi, balki kambag‘allikni kamaytirish, yangi iqtisodiy imkoniyatlarni yaratish va 
inson farovonligini yuksaltirishda muhim omil sifatida xizmat qiladi.

